
Tritattvalakini Stavanam

த்ரிதத்த்வலாகிநீஸ்தவநம்

ஶிவாம் ஶக்யாமாத்³யாம் த³ஶத³லக³தாம் ருத்³ரமஹிஷீம்
விஶாலாக்ஷீம் ஸூக்ஷ்மாம் ஶஶியுதஜடாஜூடமுகுடாம் ।
மஹாவித்³யுத்கோடிப்ரியஜடி³தபீடே² த்ரிநயநாம்
மஹாலாகிந்யாக்²யாம் த³ஶத³ல கலாம் பா⁴வயதி க:॥ 44-25॥
ம்ரு’ணாலாந்தர்த்⁴வாந்த: ப்ரகடதடஸம்ஹாரஸுப⁴கா³ம்
குலக்ஷேத்ரோல்லாஸாம் சரமபத³தா³ம் தீ³பகலிகாம் ।
ஸதா³நந்தா³காராம் க³திகு³ணஹராம் சாருகிரணாம்
ப்ரபா⁴வர்ணஶ்யாமாம் ருசிரவத³நாம் பா⁴வயதி க:॥ 44-26॥
ப்ரதீக்ஷாநந்தா³ப்³தி⁴ம் ப்ரகடசரணாம்போ⁴ஜயுக³ளாம்
வியத்³வர்ணாம் காந்தாம் ஸுரவரஸுபூஜாவிதி⁴ரதாம் ।
மஹாஸூக்ஷ்மத்³வாரப்ரசலநகரீம் பே⁴த³நகரீம்
தி³வாயோகா³ஹ்லாத³ப்ரியஜநஶிவாம் பா⁴வயதி க:॥ 44-27॥
அயோத்⁴யாபீட²ஸ்தா²மருணகமநீம் ப்ரேமக³லிதாம்
மஹாரௌத்³ரீம் பீ⁴மாம் ஶதஶதரவிப்ரேமநிகராம் ।
மஹாது:³கா²ர்தாநாம் நயநஶுப⁴கா³ம் பா⁴வவிரஹாம்
ஸதீம் ஸீதாமிந்த்³ரோத்ஸவநவக⁴டாம் பா⁴வயதி க:॥ 44-28॥
ஸுதா⁴ப்³தே⁴ராஹ்லாத³ப்ரகரணஸுராம் ஸௌரப⁴கராம்
க்ரியாரூபாம் யோக்³யாம் பு⁴வமணிபூரப்ரக்ரு’திகா³ம் ।
கு³ரோ:ஸ்தா²நோத்³யோகா³ம் ஸமநத³ஹநாம் ஶீதலவராம்
த்ரிதத்த்வாம் தத்த்வஜ்ஞாம் ஸ(ஶ)மரஹரஶக்திம் ப⁴ஜதி க:॥ 44-29॥
விகாராகாராங்கீ³ம் தருணரவிகோடிஶ்ரியமிமாம்
குலாதா⁴ராம் ஸாராம் பரமரஸதா⁴ராம் ஜயவராம் ।
க்ரு’பாச்ச²ந்நாகாமாம் பரமரஸபா⁴ண்டே³ஷு ஶுப⁴தா³ம்
ப⁴ஜேதி³ந்த்³ராம் ருத்³ராம் ஶஶிமுக²கராஹ்லாத³நிகராம் ॥ 44-30॥

ரஸாப்³தௌ⁴ விஶ்ராந்திம் குபிதஜநஶாந்திம் ஸகருணாம்
த்ரிலோகஜ்ஞாநஸ்தா²ம் மத³நநிலயாம் யோக³நிகராம் ।
மணித்³வீபச்சா²யாம் த³ஶத³லகலாம் கேவலப⁴வாம்
ப⁴வாநீம் ருத்³ராணீம் வரத³மணிபூரே ப⁴ஜதி க:॥ 44-31॥
க்ரு’பாப்³தௌ⁴ கிம் கிம் கிமநுக³தஸுதாம் மௌலிநமிதாம்
ஶிவாங்காம் மூலஸ்தா²ம் ஸகலமணிபூரஸ்தி²ரப⁴வாம் ।
ஹிரண்யாக்ஷீம் தக்ஷாம் க்ஷயகரணரஶ்மிச்ச²விஶதாம்
விநோதீ³ம் பஞ்சாஸ்யப்ரியகு³ணத⁴ராம் பா⁴வயதி க:॥ 44-32॥
மஹாபத்³மாக்²யாம் ஸகலத⁴நதா³நாகுலசலாம்
சலாநந்தோ³த்³ரேகப்ரசயரஸஸிந்தூ⁴த்³ப⁴வஹ்ரு’தி³ ।
ஹ்ரு’தா³நந்தோ³ த்⁴யாயேத் ஸகலகு³ணதா³த்ரீம் ஸுக²மயீம்
கலாம் ஸூக்ஷ்மாத்யந்தாம் திமிரத³ஹநாம் கோடித⁴நதா³ம் ॥ 44-33॥
த³ஶகம் ய: படே²ந்நித்யம் ஶ்ரீவித்³யாம் ஸுக²தா³யிநீம் ।
த்⁴யாத்வா ஹ்ரு’த³யபத்³மாதோ⁴ நிர்மலாத்மா ஸதா³ படே²த் ॥ 44-34॥
மணிபூரஸ்தி²தம் தே³வம் ருத்³ரம் பஶ்யதி யோகி³ராட் ।
ருத்³ராணீஸஹிதம் ஶம்பு⁴ம் த்³ரு’ஷ்ட்வா முக்தோ ப⁴வேத் க்ஷணாத் ॥ 44-35॥
ஜீவந்முக்த:ஸ ஏவாத்மா யோகி³நீவல்லபோ⁴ ப⁴வேத் ।
யோகா³த்மா பரமாத்மா ச ஸ ஹி ஸாக்ஷாத³நீஶ்வர:॥ 44-36॥
ஸ பி⁴த்வா மணி பூராப்³தி⁴ம் நிர்மலம் ஜ்யோதிருஜ்ஜ்வலம் ।
ஶம்போ⁴ரீஶ்வரயோக³ஜ்ஞக்ரியாநாத²ஸ்ய ஶ்ரீபதே:॥ 44-37॥
நிகடே யாதி தே³வ்யாஶ்ச ஸ்தா²நே யோகீ³ ந ஸம்ஶய:॥ 44-38॥
இதி ஶ்ரீருத்³ரயாமலே உத்தரதந்த்ரே மஹாதந்த்ரோத்³தீ³பநே ஸித்³த⁴மந்த்ரப்ரகரணே
ஷட்சக்ரப்ரகாஶே மணிபூரபே⁴த³நே பை⁴ரவீபை⁴ரவஸம்வாதே³
த்ரிதத்த்வலாகிநீஶக்திஸ்தவநம் நாம சதுஶ்சத்த்வாரிம்ஶத்தம: படல:॥ 44॥

The numbers correspond to paTala and verse numbers from

Rudrayamala uttaratantra.

